
Acabo de rematar a 
lectura de Areaquente de 
An Alfaya, premio Lourei-
ro Rey 2009 de novela cur-
ta que non ha decepcio-
nar. A obra de Alfaya, ins-
críbese de pleno no exis-
tencialismo no que ten de 
exploración da condición 
humana e da liberdade 
individual. A capacidade 
de decidir e de asumir 
posteriormente a respon-
sabilidade envolve a todas as 
personaxes do texto: do Val e 
Bernarda nun momento de-
terminado optan pola fuxida 
como errada táboa de salva-
ción, Primitivo e Elixio deci-
den calar e afogar así as súas 
existencias, Inés decide 
deixar a do Val, Cao decide 
suicidarse. Unha e 
outra vez as dife-
rentes decisións 
de todos eles tra-
zan xiros inespe-
rados nunha tra-
ma que non 
deixa de nos sor-
prender ata un fi-
nal que a discre-
ción non nos per-
mite desvelar. 

E non pode-
mos deixar de ver 
as influencias do 
mestre do existen-
cialismo, e así, Do 
Val, como o 
Meursault d´O es-
traxeiro de Albert 
Camus, experi-
menta o illamen-
to. O protagonista 
no seu desamor 
non desexa ter 
ningunha rela-
ción con ninguén 
e nese estado to-

tal de illamento semella ter 
perdido a sensibilidade e 
nin a morte do amigo é 
quen de o facer reaccionar, 
non está para ninguén, só es-
tá para si mesmo, o resto é 
pura desconexión do mun-
do materializada nese silen-
ciar o móbil. E tamén como 

na obra do alxeriano, aquí a 
calor adquire valor de axen-
te como un elemento que 
modifica a conduta das per-
sonaxes, atúrdeas e con-
dúceas ao soño, de tal xeito 
que viven nun alternativo es-
tado de soño vixilia onde 
por veces perden a cons-

ciencia de en cal 
dos dous estados 
se atopan. 

Inevitable é ta-
mén facer referen-
cia á potente pre-
senza lorquiana an-
ticipada xa co poe-
ma “Tierra seca” 
que atopamos nos 
textos que prece-
den á obra. Velaí a 
esencia de La casa 
de Bernarda Alba 
perante nós neses 
habitantes de Area-
quente, que como 
as personaxes do 
granadino, pade-
cen esa calor que 
intensifica a ten-
sión dramática e ta-
mén posúen o ca-
rácter triste dos de 
terras secas, e esa 
vivencia da paisa-
xe condúceos ago-
ra aquí, como ou-

trora acolá, á fatalidade. 
Mundos endógamos que 
só poden conducir á au-
todestrución. Unha fonte 
creativa que a autora 
lonxe de ocultar mesmo 
quere explicitar con esa 
chiscadela que supón a 
utilización do mesmo no-
me para unha das súas 
protagonistas. 

Outro eixe vertebrador 
da novela é o visual. A 

imaxe sobrepasa o papel de 
escenario para adquirir pro-
tagonismo na construción 
do discurso narrativo, aínda 
que o termo imaxe resulta 
moi xeral e debeiramos falar 
máis propiamente dun enca-
dramento fotográfico co que 
a autora vai recortando e 
fixando parcelas da realida-
de nos nosos ollos de lecto-
res fotógrafos. E así na propia 
obra atopamos confirma-
cións destas visións diferen-
tes sobre un mesmo elemen-
to convertido en personaxe: 
“Para Inés era un sentimen-
tal; para Veiga un nostálxico. 
A perspectivas sobre a súa 
persoa coincidían”. Noutras 
ocasións An Alfaya afástanos 
e achéganos coma se cam-
biase de lentes desde unha 
panorámica de todo o pára-
mo a unha macro das engu-
rras dunha man ao tempo 
que leva a cabo unha perfec-
ta dosificación da trama. 
Areaquente configúrase des-
te xeito como un texto rico 
de apaixonante lectura que 
nos lembra canto de básico 
temos nas nosas comúns 
existencias. 
ALFAYA, An: Areaquente; 
Sotelo Blanco Ed., Santiago, 
2009, PVP. 12 €

Rico e 
apaixonante 
O acoutamento da existencia 

 PILAR PONTE

 A ficción galega, des-
de hai unha ducia de 
anos, está a esgazar o 
manto da desmemoria, 
permitindo que saian á 
luz moitas cousas do 
noso pasado franquista. 
A xustiza que nunca se 
fixo cos que se rebela-
ron, cos torturadores, 
cos axentes do terror, es-
tá sendo asumida pola 
literatura e de xeito fic-
cional, mais sen faltar á 
verdade e, como se di 
nas primeiras liñas des-
ta novela de Xabier Qui-
roga, sabendo que os 
feitos que non se recor-
dan é como se non 
aconteceran, está a ser 
o principal axente da 
así chamada Memoria 
Histórica. A este propó-
sito súmase hoxe, dun 
xeito orixinal e disimé-
trico ao que soe ser esta 
narrativa de tipo social, 
a última novela de Xa-
bier Quiroga, O cabo do 

Mundo. 
 O escritor, do que 

pouco sabemos agás o 
alento narrativo das ca-
tro novelas que publi-
cou a partires do ano 
2002, agasállanos cunha 
historia e unha trama 
narrativa que, desde o 
presente e de xeito na-
da maniqueo, tentan 
pescudar naqueles des-
garrados días do ano 
trinta e seis nos que a 
barbarie represiva aca-
bou sendo tapada polo 
andazo dunha guerra 
sen frontes bélicas en 
Galicia, pero marcada 
polo terror nunha dupla 
vertente: a dos xulga-
mentos – farsa, argalla-
dos a xeito de vinganza 
e a que o autor chama 
“paralegal”, exercida 
polos escuadróns da 

morte de falanxistas e 
asimilados a través de 
“paseos”, “sacas” e a ac-
tuacións das “patrullas 
do amencer”. Este labor 
de pescuda é da que se 
apropia un profesor 
diagnosticado de can-
cro terminal, estragado 
pola vida e derrotado 
dos sentimentos, que 
no enterro de seu pai, 
escoita como alguén 
berra: “Adeus asasino”. 
Desde entón, sabendo 
que ten as horas conta-
das, trata desesperada-
mente de resolver dúas 
dúbidas: descubrir se 
seu pai fora ou non un 
asasino e saber se a mu-
ller á que sempre 
amou, o ama tamén. A 
indagación lévao a in-
vestigar compulsiva-
mente nos libros de his-
toria e na memoria dos 
vivos para desvelar o 
que pasara nunha canti-
na ribeirá nunha noite 

de xullo do trin-
ta e seis, situada 
nun rouso do 
Miño coñecido 
co nome de o 
Cabo do Mun-
do. Mais atópase 
co feito de que 
as clases domi-
nantes, os “seño-
res do olvido”, 
promoveran a 
perda da memo-
ria colectiva e a 
eliminación na 
documentación 
oficial de toda 
pegada do te-
rror. A narración 
convértese en-
tón nun verda-
deiro relato de-
tectivesco, no 
que mesmo en-
tra en acción un 
i m p r ov i s a d o  
Holmes, e ten o 

mérito de afondar, des-
de o punto de vista fic-
cional, pero baseándo-
se en datos documen-
tais, na represión fa-
lanxista no sur da pro-
vincia de Lugo. Unha 
arquitectura facilmente 
habitable polo lector e 
que fai avanzar a ac-
ción dosificadamente, 
unha verdadeira inmer-
sión na Galicia profun-
da e un estilo da prosa 
elaborado, pero que re-
produce cando cómpre 
o galego oral por veces 
moi basto e expresivo, 
contribúen a darlle ve-
rosimilitude a esta histo-
ria de terror no Cabo do 
Mundo. 
QUIROGA, Xabier, o 
Cabo do Mundo, Ed. 
Xerais, Vigo, 2009,  
PVP. 19 €

Ramón Piñeiro foi un inte-
lectual comprometido co seu 
pobo, o galego, e o seu país, Ga-
licia. Efectivamente, o persoei-
ro de Armea elaborou un com-
pleto e complexo pensamento 
filosófico arredor de temas tan 
diversos como a esencia do 
home e do ser galego en parti-
cular, ao que lle dedica abon-
das reflexións, nas que reflexio-
na sobre a xeolatría e a xeofilia 
dos galegos e das galegas -aín-
da que Piñeiro nunca mostrou 
moito interese pola 
cuestión de xénero-; a 
relación, máis concre-
tamente o equilibrio, 
entre corpo (vida) e 
alma (espírito); a de-
fensa da cultura e da 
lingua galega como o 
elementos identita-
rios do noso pobo, 
nun intento de supe-
rar tanto o celtismo ro-
mántico como o tradi-
cionalismo; ou, entre 
outras cuestións, o fra-
caso histórico da po-
bo galego como co-
lectivo nacional, que 
lle levou a reflexionar 
sobre os atrancos que 
dificultaron o éxito 
desa conciencia co-
lectiva. 

Ora ben, fronte a 
outros pensadores 
que elaboran un dis-
curso teórico á marxe 
da práctica, o elabora-

do pensamento filosófico de 
Piñeiro foi a cerna do seu com-
promiso político e, á súa vez, foi 

a resposta intelectual ao seu in-
tenso activismo político, inicia-
do coa súa militancia nas mo-

cidades do Parti-
do Galeguista no 
tempo da II Repú-
blica. 

Froito dese 
compromiso en-
tre o seu pensa-
mento e a súa ac-
ción cómpre iden-
tificar catro xeiras 
na súa longa an-
daina política: a 
primeira, nos anos 
trinta e corenta, 
defínese polo seu 
compromiso co 
galeguismo histó-
rico, representado 
polo Partido Gale-
guista, Castelao e o 
Consello de Gali-
za; a segunda, nos 
anos cincuenta, 
vén determinada 
pola súa ruptura 
co galeguismo his-
tórico, dando por 
rematada a mi-

sión histórica do PG, e polo de-
senvolvemento dunha nova 
estratexia política no interior, 
na que Galaxia, coas súas sete 
misións históricas -que tiñan 
por obxectivo a galeguización 
da sociedade-, será o elemento 
fulcral desa estratexia que 
substituíu a do extinto PG; a ter-
ceira, nos anos sesenta, caracte-
rízase pola defensa dunha no-
va estratexia política fronte á 
estratexia comunista, represen-
tada polo PC -constituído en 
PCG en 1968- e a UPG -funda-
da en 1964-, consistente na fun-
dación de dous partidos políti-
cos galegos: un de inspiración 
liberal, que non se chegou a 
constituír, e outro de inspira-
ción socialdemócrata, o PSG, 
fundado en 1963 por algúns 
dos seus colaboradores; a 
cuarta, nos anos da recupera-
ción democrática, caracteri-
zouse pola defensa dun Estatu-
to de país e da nosa lingua e 
polo intento de galeguización 
daqueles partidos de ámbito 
estatal con representación en 
Galicia. 

Ese compromiso coa terra 
e o pobo, un compromiso de 
acción e pensamento, é obxec-
to deste excelente e lúcido en-
saio obra de Miguel Barros: Ra-
món Piñeiro e a revisión do na-
cionalismo. 
BARROS, Miguel, Ramón 
Piñeiro e a revisión do 
nacionalismo (2.vols.), Ed. 
Galaxia, Vigo, 2009, PVP. 49 €

